
ՀՀ կառավարության որոշման նախագծի 

[bookmark: _GoBack]ՀՀ վարչապետի  20.07.2022թ.  N02/16.11/23704-2022 հանձնարարականով  ՀՀ ՏԿԵ նախարարության պետական գույքի կառավարման կոմիտեին հանձնարարվել է հաշվի առնելով ՀՀ կառավարության 2021 թվականի փետրվարի 25-ի թիվ 252-Լ որոշմամբ հաստատված հավելվածի 14-րդ կետը՝ քննարկել ՀՀ հաշվեքննիչ պալատի առաջարկությունը և այն սահմանված կարգով ներկայացնել Վարչապետի աշխատակազմ։
Նախագծի ընդունումը պայմանավորված է ՀՀ հաշվեքննիչ պալատի հաշվեկշռում հաշվառված, շահագործման նորմատիվային ժամկետը լրացած «Հյունդայի» մակնիշի լաբորատոր տրանսպորտային միջոցի, ինչպես նաև  իրեն պատկանող լաբորատոր սարքերի շահագործման անհրաժեշտության բացակայությամբ։
Նշված հիմնական միջոցները հաշվառված են ՀՀ հաշվեքննիչ պալատի հաշվեկշռում։ Լաբորատորիան, որը նախատեսված է ճանապարհների հատույթների սկանավորման համար, վերջին տաս տարիների ընթացքում չի շահագործվել և տրանսպորտային միջոցը կայանված է ՀՀ Ազգային ժողովի կայանատեղիում։
Հաշվեքննիչ պալատի օպտիմալացման գործընթացի շրջանակներում գույքի հետագա շահագործումը նպատակահարմար չի գնահատվել։ Հաշվի է առնվել նաև ՀՀ հաշվեքննիչ պալատի կողմից իր գործառույթների իրականացման համար տարբեր նպատակների փորձաքննություններ կատարելու լաբորատորիաների ձևավորման մոտեցման ոչ նպատակահարմարության գնահատականը։
«Գույք հետ վերցնելու և հանձնելու մասին» ՀՀ կառավարության որոշման նախագծով նախատեսվում է Հայաստանի Հանրապետության հաշվեքննիչ պալատի հաշվեկշռում հաշվառված «Հյունդայի» մակնիշի լաբորատոր տրանսպորտային միջոցը՝ իրեն պատկանող լաբորատոր սարքերով (այսուհետ՝ Գույք)  համաձայն հավելվածի հետ վերցնել և ամրացնել Հայաստանի Հանրապետության տարածքային կառավարման և ենթակառուցվածքների  նախարարության  պետական գույքի կառավարման կոմիտեին՝ հետագայում այլ գերատեսչությանն ամրացնելու  կամ օտարելու նպատակով:


 «Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության    2021-2026թթ. ծրագիր, ոլորտային և/կամ այլ ռազմավարություններ». Որոշման նախագիծը չի բխում համապատասխան ռազմավարական փաստաթղթերից։
 «Գույք հետ վերցնելու և հանձնելու մասին» Հայաստանի Հանրապետության կառավարության որոշման նախագծի ընդունումը Հայաստանի Հանրապետության պետական բյուջեում ծախսերի և եկամուտների էական ավելացում կամ նվազեցում չի առաջացնի:

